Dag 14 van 40

14 November 2009 Die Here is my Herder

Lees Psalm 23:1 'n Psalm van Dawid. Die HERE is my herder; niks sal my ontbreek nie. 2 Hy laat my neerlé in
groen weivelde; na waters waar rus is, lei Hy my heen. 3 Hy verkwik my siel; Hy lei my in die spore van geregtigheid,
om sy Naam ontwil. 4 Al gaan ek ook in 'n dal van doodskaduwee, ek sal geen onheil vrees nie; want U is met my: u
stok en u staf dié vertroos my. 5 U berei die tafel voor my aangesig teenoor my teéstanders; U maak my hoof vet met
olie; my beker loop oor. 6 Net goedheid en guns sal my volg al die dae van my lewe; en ek sal in die huis van die
HERE bly in lengte van dae.

Oordink: Van die mees uitstaande manne in die Skrif was herders. Kan jy aan drie dink?

Josef was'n skaapwagter (Genesis 37:2 ) Saam met sy elf broers het hy na sy pa se skape omgesien. Sonder dat hy dit geweet
het, het God hom voorberei vir die dag wanneer hy, soos 'n wagter sy skape, die volk van Egipte deur sewe jaar van droogte moes
begelei. Moses was 'n herder. Vir veertig jaar het hy met steeks skape in Midian reggekom onbewus daarvan dat sy "pastorale
opleiding" hom binnekort handig te pas gaan kom om 'n steeks nasie Israeliete te lei. Dawid was ook 'n herder. As ‘n jong seun het
hy sy pa se skape opgepas - en hy sou die gesalfde wees om God se kudde te lei. Vir Dawid was dit natuurlik om God in Psalm 23
as'n liefdevolle, sorgsame herder voor te stel omdat hy eerstehandse kennis van die rol van 'n herder gehad het. Probeer Psalm 23
vertaal in jou eie woorde deur van 'n metafoor gebruik te maak waarvan jy eerstehandse kennis dra. Byvoorbeeld: "Die Here is my
Baas ... my Onderwyser ... my Pastor .. my Afrigter ... my Pa.” Of doen meer as een vertaling en ondersoek op ‘n kreatiewe manier
die verskillende aspekte van God se betrokkenheid in jou lewe.

'n Trio oor die Herder. Psalm 22, 23 en 24 vorm 'n trio van liedere oor die Here ons Herder. In Psalm 22 is Hy die Goeie Herder
wat sy lewe vir die skape aflé (Johannes 10: 11); in Psalm 23 is Hy die Groot Herder wat begelei en beskerm (Hebreérs 13:20); en
in Psalm 24 is Hy die Opperherder, die almagtige Here van die skape (I Petrus 5:4). Kom ons dank God dat Hy my Herder is!

Gebed: Vader dankie dat ek weet dat U my Herder is. Dankie dat U my lei, versorg, behoed en bewaar. Ek loof U vir U
goedheid, genade en trou. Here Jesus, ek weet dat wat ek ook al in u Naam vra, U sal doen sodat God die Vader verheerlik kan
word. Ek vra nou dat U liefde so deur my sal vioei dat ander dit sal ervaar en U mag verheerlik. Mag U liefde duidelik blyk uit alles
wat ek doen en sé. Mag ek altyd bewus bly van U genade, U liefde en U Heilige Gees by my (2 Korintiers 13:13).

Ek bid vir die verskillende verhoudings waarin ek leef: my huwelik, gesin, familie, vriende, gemeente en werk. Laat die krag van
die U liefde elke verhouding stempel. Maak asseblief ons verhoudings met mekaar mooi en laat die vrede wat alle verstand te
bowe gaan in ons harte, gesinne en families heers. Gee my ‘n hart wat sensitief is vir die nood van ander, insig om reg te kan
optree en gewilligheid om te doen en ‘n verskil te maak. Ek bid vir gehoorsaamheid aan die Woord en ‘n bereidheid om die Woord
s00s ‘n twee-snydende swaard te laat sny. Ek vra dat U krag my sal bring om te getuig en dat wanneer ek getuig, dat my lewe
harder as my woorde sal praat.

Gebed vir ons geemeente leiers: Daar is daaglikse, volgehoue gebed vir geestelike leiers nodig. Deur gebed moet ons ‘n “gebedskild’
om ons geestelike leiers (omgeegroepleiers, jeugleiers, jeugkerk onderwysers, kerkraad, leraar, vrouediens) vorm.

o Bid vir wysheid en onderskeidingsvermoé - die leraar en leiers het ‘n groot en verantwoordelike taak om die gemeente te lei. Ons
vra spesifiek die Here se leiding met betrekking tot die detail sake vir die 2010 gemeenteprogram. Bid dat die Here duidelik sal lei
om die dinge te doen wat ons gemeente geestelik sal opbou, uitbou en God die eer sal bring. Kol 1:9b “Ons vra God dat Hy deur al
die wysheid en insig wat die Gees gee, julle(ons) Sy wil duidelik sal laat ken, sodat julle(ons) tot eer van die Here sal lewe, deur net
te doen wat Hy verlang”.

Bid dat elke leier die wil van God vir sy/haar lewens duidelik sal ken en doen.

Bid dat hulle tyd by God se voete sal deurbring. Bid dat die Heilige Gees die Woord vir die leiers sal opbreek.

Bid dat daar ‘n Goddelike band van christelike liefde en eenheid tussen mekaar sal wees.

Bid dat God se visie vir ons gemeente,"Meer en meer soos Jesus” in die harte van die leiers sal leef en dat hulle een van hart en
een van sin sal wees.

Bid dat God self die leraar en leiers sal toerus vir hulle taak. dat leiers nederig sal wees en hulle lewens rein en heilig.

e  Bid vir die nodige lewensmiddele en finansies.

o Bid vir geestelike groei in hul verhouding met God.

Rondom die openingsaand op 21 November en die 24/7 HOPE Gebedshuis se funksionering daarna bid ons die volgende:

o Dat die openingsaand op 21 November 2009 die Here se eer en heerlikheid sal uitstraal

o Dat die voorbereidings rondom die inkleding van die aand, die uitnodiging en die bemarking daarvan onder die Here se leiding
en salwing sal wees.

o Dat gelowiges die erns, die voorreg en die verantwoordelikheid van hierdie gebedsaksie sal besef en dat hulle sal kom om deel
te neem en dat die Here in Sy genade aan ons die vrug op ons gebed sal laat sien.

o Datons ‘n ware 24/7 Gebedshuis in en vir die Emirate sal wees

o Dat ons Afrikaanse Gemeente met vreugde, dankbaarheid en toewyding sal kom deelneem en dat Woensdae optimaal deur
ons benut sal word



Dag 15 van 40

15 November 2009 ‘n Deugsame vrou

Lees Spreuke 31:10 Alef. Wie sal 'n deugsame vrou vind? Want haar waarde is ver bo korale. 11 Bet. Die hart van
haar man vertrou op haar, en aan wins sal dit hom nie ontbreek nie. 12 Gimel. Sy doen aan hom goed, en nie kwaad
nie, al die dae van haar lewe. 13 Dalet. Sy sorg vir wol en vlas, en sy werk met gewillige hande. 14 He. Sy is soos die
skepe van 'n handelaar--van ver af bring sy haar brood in. 15 Wau. En sy staan op as dit nog nag is en gee voedsel aan
haar huisgesin en die bestemde deel aan haar diensmeisies. 16 Sajin. Sy dink na oor 'n stuk grond en koop dit, van die
vrug van haar hande plant sy 'n wingerd. 17 Get. Sy omgord haar lendene met krag en hou haar arms stewig. 18 Tet.
Sy voel dat haar wins goed is, in die nag gaan haar lamp nie dood nie. 19 Jod. Sy steek haar hande uit na die spinstok,
en haar handpalms hou die spoel vas. 20 Kaf. Sy brei haar handpalm uit na die ellendige, en sy steek haar hande uit na
die behoeftige. 21 Lamed. Sy is nie bevrees vir haar huisgesin vanweé die sneeu nie, want haar hele huisgesin dra
skarlaken stof. 22 Mem. Sy maak vir haarself dekens, haar tabberd is van fyn linne en purper. 23 Noen. Haar man is
bekend in die poorte as hy saam met die oudstes van die land sit. 24 Samek. Sy maak hemde en verkoop dit, en
gordels lewer sy aan die handelaars. 25 Ajin. Sterkte en eer is haar kleed, en sy lag oor die dag wat kom. 26 Pe. Haar
mond maak sy oop met wysheid, en vriendelike onderrigting is op haar tong. 27 Sade. Opmerksaam gaan sy die
werksaamhede van haar huis na, en die brood van luiheid eet sy nie. 28 Kof. Haar seuns tree op en noem haar
gelukkig, haar man ook, en hy prys haar: 29 Resj. Baie dogters het hulle knap gedra, maar jy oortref hulle almal. 30
Sjin. Die bevalligheid is bedrog, en die skoonheid is nietigheid; 'n vrou wat die HERE vrees, sy moet geprys word. 31
Tau. Gee haar van die vrug van haar hande, en laat haar werke haar prys in die poort.

Oordink: In Spreuke 31 praat 22 verse oor die goeie vrou, maar nie 'n enkele vers oor dle goeie man me. As mense dink die
Bybel is nie 'n verligte boek nie, het hulle nog nie Spreuke gelees nie. Kyk net na die eienskappe van hierdie vrou. In die huis is sy
'n betroubare maat (vers 11) en sorg in alle opsigte vir haar gesin (vers 12,15,18,27). Sy doen haar inkopies met oorleg (vers 13-
14) en sorg vir die gesin se klere (vers 19, 22). Waar sy met sake buite die huis te doen het, is sy verstandig en nugter in haar
transaksies (vers 11, 16, 18, 24). Sy tree waardig maar beslis op (vers 25) en wat sy sé, is verstandig en lief devol (vers 26). Om
die Here te dien, is vir haar hoofsaak (vers 30) en daarom is sy kosbaarder as aardse skatte (vers 10).

Vir elke vrou wat hier lees, is dit die geleentheid om na te dink oor die dinge wat die Here in jou lewe wil sien. Kan jy aspekte
identifiseer wat moet verander? Watter goeie punte is daar waarop jy kan voortbou? As jy 'n man is, moenie bo - oor die voorskrif
in vers 30 lees nie: "('n vrou) verdien om geprys te word?' Wanneer laas het jy die Here se gawe aan jou wat meer as juwele werd
is, die waardering gegee wat sy verdien? Waarom neem jy haar nie vanaand uit vir ete nie, of doen iets om Spreuke 31:28 in jou
lewe waar te maak!

Gebed: Hemel Vader so baie dankie vir die vrou wat U vir my gegee het. Help my om haar te eer en vir haar te wys dat ek
haar liefhet en ook dat sy sal beleef dat U haar lief het. Ek bid dat U Gees haar elke dag sal vul en sy volledig aan U toegewyd sal wees. Ek bid dat sy
geestelik sal groei en konstant die vrug van die Gees (liefde, vrede, vreugde) sal dra. Ek bid dat sy U skoonheid in haarself sal beleef en dat sy haarself na sal
waarde sal ag en nie minderwaardig sal voel nie. Vader ek bid dat my vrou tyd sal vind vir haarself maar ook tyd vir my en die kinders. Ek bid dat sy altyd sal kan
onderskei wat haar prioriteite is en daarvolgens sal leef. Ek bid dat sy ‘n warm en uitnodigende atmosfeer in die huis sal bring. Ek bid dat sy haar skeppingsdoel sal
uitleef en dat haar drome van vrouwees vervul mag word. Ek bid dat sy tot ‘n seén sal wees in haar verhouding met haar vriendinne en alle ander verhoudings met
mense. Vader ek weet dat as man moet ek die geestelike leier van my vrou wees. Help my om dit te begin doen en lei my daarin. Help my om so te lei en te dien
dat ek my vrou en kinders sal vashou en onderskraag met die liefde van Jesus. Ek bid U seén af op my vrou se lewe: Numeri 6; 24 Die Here sal (jou) julle seén en
(jou) julle beskerm; 25 die Here sal tot (jou) julle redding verskyn en (jou) julle genadig wees; 2 die Here sal julle (jou) gebede verhoor en aan (jou) julle
vrede gee!

Ons bid vir ons Gemeente samekomste
o Dat ons gemeente die Heerlikheid van God sal ervaar tydens eredienste
o Dat elke gemeente lofprysing en aanbidding tydens die erediens ‘n ervaring sal wees dat ons God verheerlik en Sy Naam
grootmaak.
Dat ons orkes begeleiding kragtig sal onwikkel en dat die Here vir ons mense sal stuur om so te kan bedien.
Vir seén op die voorbereiding en bediening van die Woord
Dat ons mense 'n heilige eerbied en vrees vir God sal hé
Dat eleke lidmaat getrou sal wees in hulle bywoning van eredienste en selgroepe en gebedsgeleenthede

Rondom die openingsaand op 21 November en die 24/7 HOPE Gebedshuis se funksionering daarna bid ons die volgende:

o Dat die openingsaand op 21 November 2009 die Here se eer en heerlikheid sal uitstraal. Dat die voorbereidings rondom die
inkleding van die aand, die uitnodiging en die bemarking daarvan onder die Here se leiding en salwing sal wees. Dat gelowiges
die erns, die voorreg en die verantwoordelikheid van hierdie gebedsaksie sal besef en dat hulle sal kom om deel te neem en
dat die Here in Sy genade aan ons die vrug op ons gebed sal laat sien. Dat ons ‘n ware 24/7 Gebedshuis in en vir die Emirate
sal wees. Dat ons Afrikaanse Gemeente met vreugde, dankbaarheid en toewyding sal kom deelneem en dat Woensdae
optimaal deur ons benut sal word



Dag 16 van 40

16 November 2009 Die groot ontdekking

Lees Prediker 2:18-26. Lees weer Pred 2:; 24 Dit is nie aan die mens self te danke dat hy kan eet en drink en onder al

sy arbeid nog die goeie kan geniet nie. Ek hetingesien dat dit ' n gawe 2uWidkan@et, wie h an
kan geniet as Hy dit nie moontlik maak nie? 26 Vir die mens met wie se lewe God tevrede is, gee Hy wysheid, kennis

en blydskap.

Oordink: Dat daar orde in die wereldbestuur bestaan, dat diere en visse en plante netjies gekategoriseer kan word, dat 'n mens
geweldige projekte kan aanpak, dat een mens 'n lewe op 'n veel hoér vlak as 'n ander mens kan bereik, dit alles is dinge wat ons
aanbied as 'n plaasvervanger vir die sin van die lewe. Dit moes die Prediker met 'n moeitevolle omweg ontdek. Maar dit was
uiteindelik tog die moeite werd, want hy het 'n ontsaglike ontdekking gemaak.

Hy het die moeite en verdriet, die eet en drink van die lewe aanskou en gevra: Watter sin kan dit hé? Dit het Hom by die finale
wentelpunt van dit alles uitgebring: alles kom uit die hand van God. Daar is geen prestasie, geen ete, geen vreugde, geen
verdriet, daar is niks wat nie uit die hand van God kom nie. "Want aan 'n mens wat welgevallig is voor sy aangesig, gee Hy
wysheid en kennis en vreugde." Aan die mens wat God gevind het, word lewensrigting gegee. En waar lewensrigting is, is daar
ook lewensin. Ons sé: Waar 'n wil is, is 'n weg. Die Prediker het dit anders gevind. Hy wou die lewensin vind, maar alle weé het op
niks uitgeloop. Maar toe het hy 'n tweede deel van hierdie spreuk ontdek:

Waar 'n doel is, is 'n wil. Solank hy met plaasvervangers gepeuter het, het sy wil om die lewensin te ontdek, ook algaande
verdwyn. Daarom het hy sy lewe gehaat. Maar toe hy sy lewensrigting ontdek, was daardie wil om die sin te vind, ook weer terug.
Want toe kon sy lewe in daardie rigting ontplooi. Hy kon sy lewe in daardie rigting ontwerp. En of die lewe nou ellende of vreugde,
dwaasheid of wysheid, besit of nie-besit-nie was, dit kon 'n rigting en mikpunt hé. Dus: omdat die lewe van God kom, daarom het
die lewe sin. Die lewensin kan nie geskep word nie. Dit moet ontdek word.

Gebed: Almagtige Vader %ek sal altyd sing van U liefdesdade, U trou verkondig aan komende geslagte. * fiU liefde en u

trou wankel nooi t, di t h ou °Did hemel dobf t wonderrsat), Blemeddie hemelingee me |
loof u trou. "Wie in die hemel kan met die Here vergelyk word? Wie onder die hemelwesens is soos U Here? U is
God, virUhetdi e hemel se vergadering 6n heilige ont°Bleseg. L

almagtige God, wie is soos U? U krag is groot, Here, u trou is oral!..."?Aan U behoort die hemel, aan U behoort ook
die aarde, die wéreld en alles daarin. U het alles gemaak. (Psalm 89).Vader ek aanbid U, Here Jesus ek loof U, Heilige
Gees ek eer U. Drie- Enige God ek besing U grootheid, almag en heerlikheid. Vader ek ontvang vanmdag die lewe uit U hand en
wy my opnuut aan U toe. Ek bid dat U Gees my sal vul om tot U eer te leef.

Gebed vir ons gemeente se gebedsbediening

1. Ons bring voor die Here ons gereelde Woensdagaand gebedsgroepe. Ons dank Hom vir die groepe en bid dat die Here nog meer
bidders in groepsverband sal oprig.

2. Ons bid vir ons maandelikse 24 Uur Gebedswag waaraan talle bidders gereeld deelneem. Ons dank die Here dat hy hierdie
bediening gevestig het en pleit dat dit van krag tot krag sal gaan.

3. 24/7 H.O.P.P.E. Gebedshuis - Op Saterdag 21 November vind die opening plaas van die 24/7 Gebedshuis ( H.O.P.P.E. &
House of Prayer Ethnei (for the nations) by die DECC (UCCD Jebel Ali Kerkkompleks). Dit is ‘n gebedskamer wat 24 uur, elke
dag van die week vir die hele jaar lank oop sal wees. Ons gemeente is van die begin af deel mbt die beplaning, die inkleding en ons
het ook sitting op die leierskorps. Woensdae is aan ons geallokeer. Ons het voorkeur om die gebedskamer vir gebed in te rig en te
benut soos dit ons pas. In die aand is die spesifieke gleuf van 8nm - 10 nm vir die Afrikaanse Gemeente UAE bespreek en dit sal
elke Woensdag vanaf 25 November die gebedstyd wees waar intersessors, omgeegroepe, jeug ens kan kom deelneem. Die
belangrikeste van alles: Dit waarvoor ons die Here elke maand in ons 24 Gebed voor gevra het, het gerealiseer - ‘n groter eenheid
van gemeentes om rondom gebed te verenig. Ons is die Here oneindig dankbaar daarvoor. Aan Sy goedheid en liefde is daar geen
einde nie. In ons gebede rondom die openingsaand op 21 November en die 24/7 HOPE Gebedshuis se funksionering daara bid
ons die volgende:

o Dat die openingsaand op 21 November 2009 die Here se eer en heerlikheid sal uitstraal

o Dat die voorbereidings rondom die inkleding van die aand, die uitnodiging en die bemarking daarvan onder die Here se leiding
en salwing sal wees.

o Dat gelowiges die erns, die voorreg en die verantwoordelikheid van hierdie gebedsaksie sal besef en dat hulle sal kom om deel
te neem en dat die Here in Sy genade aan ons die vrug op ons gebed sal laat sien.

o Datons ‘nware 24/7 Gebedshuis in en vir die Emirate sal wees
Dat ons Afrikaanse Gemeente met vreugde, dankbaarheid en toewyding sal kom deelneem en dat Woensdae optimaal deur
ons benut sal word



Dag 17 van 40

17 November 2009 God se getuies

Lees Jesaja 43:9-21. Lees weer 43:19 Kyk, Ek gaan iets nuuts maak; nou sal dit uitspruit; sal ju lle dit nie
merk nie? Ja, Ek maak 'n pad in die woestyn, riviere in die wildernis. 20 Die wilde diere van die veld sal My
eer, die jakkalse en die volstruise; want Ek gee waters in die woestyn, riviere in die wildernis om my volk,
my uitverkorene, te laat drink. 21 Die volk wat Ek vir My geskep het, hulle sal my lof verkondig.

Oordink: Israel se taak word in duidelike taal aan hulle uiteengesit. Voorheen het hulle gemeen dat hul grootste getuienis gelewer
kan word as al die nasies voor hulle kruip. As hulle bd is, sou hulle aan die ander volkere kon sé: Kyk net hoe groot is ons God! Dis
die moeite werd om s6 'n God te dien. Maar dan was God al die tyd daar net ter wille van die voorspoed van Israel. Dan was God
daar ter wille van en in diens van Israel, en Israel nie in diens van God nie.

Maar nou is die bordjies verhang. Nou sit Israel in die diepste ellende in Babilonié. Nou spot die ander nasies met hulle: Wat het
nou van julle God geword? Is Marduk nie sterker as Hy nie? Is dit nie dalk beter om 'n sterker God te dien nie? Sé gaan dit as 'n
mens jou getuienis aan jou voorspoed en aan jou posisie op die wéreldranglys van volkere meet of ophang.

Maar noudat die volk in sak en as sit, stuur God aan hulle 'n boodskap: Julle is my getuies! Kan dit wees? Hde kan dit wees?
God roep 'n vergadering van alle gode saam. Hy daag hulle om te doen wat Hy nou gaan doen: Hy gaan hierdie vertrapte en
verdrukte mense genadig wees en ophef. Hulle sal sy getuies wees. Hy kies nie oorwinnaars as sy getuies nie, maar verslaandes.
Hulle alleen kan ware getuies wees van sy mag om te red. Van hierdie hopie moedeloosheid en verslaentheid gaan Hy iets
nuuts maak. Hy gaan sy skeppingskrag demonstreer. Merkwaardig dat God nie deur base nie, maar deur slawe spreek. Nie
deur here nie, maar deur onderdane. Nie deur grotes nie, maar deur kleintjies. Luister hoe stel God dit aan Paulus: 2 Kor 12:9
En Hy het vir my gesé: My genade is vir jou genoeg, want my krag word in swakheid volbring.

Gebed: Vader U alleen is waardig om die lof, eer en aanbidding te ontvang. Daarom buig ek in gebed voor U en erken U as die
Enigste, Alleenwyse, Almagtige en Ewige God. Daar is niemand en niks wat met U vergelyk kan word nie. Dankie dat U krag in my
swakeid volbring word. Vader ek pleit: Laat U naam geheilig word in hierdie dag. Laat u heiligheid my lewe deurdring en opnuut
alles wegwas wat onheilig is. Verwyder enige gesindheid, enige geheime sonde van gedagte, enige aktiwiteit of handeling wat U
nie vir my wil hé nie. U het my geroep om heilig te wees (1 Tessalonisense 4:7). O Heilige Gees laat my U stem hoor en
gehoorsaam doen wat U sé - U stem wat my onderrig, lei en vermaan sodat ek deel kan hé aan U heiligheid (Hebreers 12:10).
Gee vir my rein hande en 'n suiwer en nederige hart. Sekp in die binneste van my ‘n vaste gees.

Here Jesus ek bid vir nuwe krag en ywer in my gebedslewe, vir toewyding in Woordstudie, maar ook vir goddelike wysheid en ‘n
oopbreek van die Woord.

Ons bid vir ons gemeente se toerusting

e datons 'n liefde sal ontwikkel om God se Woord daagliks te lees en dat ons geestelik sal verdiep.

o dat ons verskillende Bybelstudie geleenthede (selgroepe,e- Bybelskool, Vroue Bybelstudie) sal groei in getalle en elkeen liefde
vir die Woord sal ontwikkel.

o dat die Here die prediking op Vrydae en Sondae ryklik sal seén

Ons bid vir die uitbreiding van ons selgroepe en vra

o dat die Here die leiers sal gee wat ons selgroepe moet lei asook die harte van mense sal oopmaak om by selgroepe betrokke
te raak. Ons vra

o dat die Here ons selgroepe sal gebruik as ‘n evangelisasie middel om ander in te trek wat aan die kant staan of afvallig geraak
het.

e Ons bring ons 2010 40 Days of Love voor die Here se aangesig en vra dat Hy die voorbereiding en implimentering daarvan sal
lei en seen

Ons bid dat God se Eer die fokus van ons lewe sal word, wees en bly. Ons wil met ons lewe die eer van God soek in

alles wat doen

In ons gebede rondom die openingsaand op 21 November en die 24/7 HOPE Gebedshuis se funksionering daarna bid ons die
volgende:
o Dat die openingsaand op 21 November 2009 die Here se eer en heerlikheid sal uitstraal
o Dat die voorbereidings rondom die inkleding van die aand, die uitnodiging en die bemarking daarvan onder die Here se leiding
en salwing sal wees.
o Dat gelowiges die erns, die voorreg en die verantwoordelikheid van hierdie gebedsaksie sal besef en dat hulle sal kom om deel
te neem en dat die Here in Sy genade aan ons die vrug op ons gebed sal laat sien.
Dat ons ‘n ware 24/7 Gebedshuis in en vir die Emirate sal wees
o Dat ons Afrikaanse Gemeente met vreugde, dankbaarheid en toewyding sal kom deelneem en dat Woensdae optimaal deur
ons benut sal word



Dag 18 van 40

November 2009 Heil deur onheil

Jeremia 31: So sé die HERE: 'n Stem word gehoor in Rama, geklaag, bitter geween; Ragel ween oor haar kinders; sy
weier om getroos te word oor haar kinders, omdat hulle daar nie is nie. 16 So sé die HERE: Bedwing jou stem van
geween en jou 0é van trane; want daar is loon vir jou arbeid, spreek die HERE; en hulle sal uit die land van die vyand
terugkom. 17 Ja, daar is verwagting vir jou nakomelinge, spreek die HERE; en die kinders sal terugkom na hulle
grondgebied. 18 Sekerlik het Ek Efraim hoor weeklaag: U het my getugtig en ek het my laat tugtig soos 'n ongeleerde
kalf. Bekeer my, dan sal ek my bekeer, want U is die HERE my God. 19 Want nadat ek tot inkeer gekom het, het ek
berou gehad; en nadat ek tot insig gekom het, het ek op die heup geslaan; ek het beskaamd gestaan, ja, ook in die
skande gekom, omdat ek die smaad van my jeug dra. 20 Is Efraim vir My 'n dierbare seun of 'n troetelkind? Want so
dikwels as Ek teen hom spreek, dink Ek nog altyd aan hom; daarom is my ingewande oor hom in beroering; Ek sal
My sekerlik oor hom ontferm, spreek die HERE. 21 Rig vir jou mylpale op, maak vir jou padwysers, let op die
grootpad, die pad wat jy geloop het. Kom terug, o jonkvrou van Israel, kom terug na hierdie stede van jou!

Oorsig Hierdie gedeelte gee ons 'n blik op die misterie van die hart van God. Die beeld wat voor ons opgeroep word, is die van
Ragel, die moeder van Benjamin en Josef, wat by Rama sit en treur oor haar twee kinders wat daar nie meer is nie. Hulle is
weggevoer in ballingskap. Dan verskuif die toneel weer na waar die nageslag van Ragel in ballingskap leef. Hulle het daar, soos
die verlore seun, deur hul lyding tot hulself gekom en hul skuld beken en bely. Hierna word daar 'n groot tafereel met min woorde
oopgevou: God is besig met 'n alleengesprek. God dink by Homself na oor hierdie seun van Hom.

Is Efraim nog vir My 'n dierbare seun?" - so sou 'n mens die eerste paar woorde van vers 20 kon vertaal. Is Efraim nog vir God
'n geliefde seun na alles wat hulle God aangedoen het? Elke keer as God oor die mense van die Noordelike Ryk dink, raak Hy be
woé ("My ingewande is in beroering"). Dis asof God daar in sy bepeinsing Homself nie verstaan nie. Israel het Hom verwerp, Hom
in die gesig geslaan deur gode uit te ruil. Kan Israel regtig nog sy kind wees? Maar dan is die wonderlike dat die liefde van God so
groot is dat Hy bewoé raak as Hy oor sy kind dink en wanneer hulle roep. God se liefde is s6 groot dat Hy dit byna self nie verstaan
nie. Sy liefde oorwin altyd sy toorn: "Ek sal My sekerlik oor Hom ontferm!"

Wat 'n geweldige gedagte. God raak bewoé oor 'n mensekind. God se liefde is so groot dat Hy dit self nie mooi begryp nie. En
sy liefde bring Hom weer by ontferming uit, al het Hy gestraf. Dis een siening van God wat ons vandag ook maar kan vashou.

Gebed Persoonlik: Here dankie dat U ‘n God van liefde is. Dankie dat U vir my lief was nog voordat ek van U geweet het. U
liefde is blywend en eindig nooit. Niks kan my skei van U liefde nie. Ek prys U met my hele hart. Oor U verbly ek my en is ek
vrolik: U Naam wil ek besing, O Allerhoogste (Psalm 9:2-3).

Here U liefde bring heling vir my gebrokenheid. Deur U wonde aan die kruis het daar vir my genesing gekom. Dankie dat ek
dit vanoggend kan bid. Ek bid vir genesing in my liggaam. Ek bring my liggaam in, onder die genesende krag van U kruis. Dankie
Jesus vir die krag van U kruis. Dankie, Here, dat my ellende nie ongemerk by U verbygaan nie en dat my trane in u boek
opgeteken staan (Psalm 56:9). Dankie dat wanneer ek na U roep om hulp, my vyande terugval (Psalm 56:10).

Gemeente A vir die Jeug van ons gemeente bid ons

o virleiding rondom die geestelike boodskap en kleingroep aktiwiteite wat gevolg word by die kinderkerk

o dat elke kinderkerk ‘n geestelike ervaring sal wees en dat die kinders werklik vir U sal ontmoet en leef-Christene sal word

o datons gemeente jeug effektief bedien mag word en dat U ons genoegsame onderwysers sal gee om ons kinders toe te rus en ouers wat hulle
kinders se opleiding sal ondersteun deur self by die kerk betrokke te bly.

o datalle beplanning, volmaak binne GOD se wil sal wees.

o virkragtige groei onder ons jeug en dat ons jeugbediening in Sharjah, Mirdif (Engels) Dubai, Abu Dhabi en Al Ain elke jongmens sal sal bereik

e virvolhardende, volgehoue gebed waardeur die geestelike stryd vir die jeug gestry kan word en dat U Here ware bidders na vore sal laat kom

o virelke lid van die jeugbediening, vir hulle beskerming teen die strategiese planne van die vyand

Here Jesus Christus, hoor ons gebed, volgens U Woord, vir die verkondiging van die Evangelie... Ons bid

Dat ons sal besef dat ons ons nie hoef te skaam vir die Evangelie nie, want dit is U se verlossingskrag (Rom.1:16).

Dat Christene hul 0é sal oopmaak om die siele-oes raak te sien (Joh.4:35).

Dat die Kerk opnuut sal besef dat ons opdrag is om die goeie nuus te verkondig. (Mar.16:15).

Dat U werkers sal oprig vir die oesland in die UAE (Mat.9:37-38) en ons soos Jesja sal kan uitroep: “Hier is ek. Stuur my!”

Dat die evangelie vinnig sal versprei en geéer word (Hand.13:49).

Vir ‘n oop deur vir die Boodskap (Kol.4:3- 4).

Vir vrymoedigheid om die geheimenis van die evangelie vreesloos te verkondig (Ef.6:19-20).

Dat God die 0é van ongelowiges sal oopmaak, sodat hulle kan wegdraai van die duisternis na die lig en van die mag van

Satan na God (Hand.26:18).

Dat die Kerk haarself onberispelik sal gedra tussen die ongelowiges van die land (1Pet.2:11-12).

o Dat ons ons geloof effektief sal uitdra (FIm.1:4-6).



Dag 19 van 40

19 November 2009 Lewe deur die Gees

Lees Esegiél 37: 1 Die hand van die HERE was op my, en Hy het my uitgebring deur die Gees van die HERE en my
neergesit in die laagte; en dit was vol bene. 2 En Hy het my by hulle laat verbygaan na alle kante toe; en kyk, daar het
'n groot menigte oor die laagte gelé, en kyk, hulle was baie dor. 3 Toe sé Hy vir my: Mensekind, kan hierdie bene
lewendig word? En ek antwoord: Here HERE, U weet dit. 4 Daarop sé Hy vir my: Profeteer oor hierdie bene en sé vir
hulle: Dor bene, hoor die woord van die HERE! 5 So spreek die Here HERE tot hierdie bene: Kyk, Ek bring gees in
julle in, sodat julle lewendig kan wordé . 10 En ek het geprofeteer soos Hy my beveel het. Toe het die gees in hulle
gekom, en hulle het lewendig geword en op hulle voete gaan staan--'n ontsaglike groot leér! 11 Toe sé Hy vir my:
Mensekind, hierdie bene is die hele huis van Israel. Kyk, hulle sé: Ons bene is verdor, en ons verwagting is verlore; dit
is klaar met ons! 12 Daarom, profeteer en sé aan hulle: € 14 En Ek sal my Gees in julle gee, dat julle lewendig kan
word; en Ek sal julle vestig in jul land; en julle sal weet dat Ek, die HERE, dit gespreek en gedoen het, spreek die
HERE. Lees ook Esegiél 11:19 En Ek sal hulle een hart gee, en 'n nuwe gees in julle binneste gee; en Ek sal die hart
van Klip uit hulle vlees verwyder en hulle 'n hart van vlees gee, 20 sodat hulle in my insettinge kan wandel en my
verordeninge kan hou en dit doen; en hulle sal vir my 'n volk wees, en Ek sal vir hulle 'n God wees.

Oorsig: Hier is'n visioen wat so duidelik beskryf word dat jy byna die bene voor jou kan sien beweeg en hulle hoor skraap
teen mekaar. Hierdeur kondig Esegiél aan dat daar 'n nuwe lewe vir Israel wag. Die verdroogde, witgebleikte bene sal van oraloor
versamel word en dan deur die asem van die Here lewe gegee word. Dit sal die nuwe Israel wees, meer lewendig en kragtig as
vantevore.

Opdrag: Dwarsdeur die geskiedenis van Israel in die Bybelis daar hoogtepunte en laagtepunte van die volk se posisie in die
wéreld.

Elke keer wat die volk van die Here af weggedwaal het, het hulle ook die neerlaag gely teen hulle vyande en so is hulle
uiteindelik uit hulle land weggevoer. Maar waar hulle op die Here vertrou en aan Hom vasgehou het, kon hulle nie oorwin word nie.
Dan was dit die bene van hulle vyande wat oor die land gesaai gelé het. Verbintenis aan die Here is die weg waarlangs God jou lei
en oorwinning gee.

Kyk 'n bietjie terug oor die maande en jare van jou eie verbintenis met die Here - die hoogtepunte en die laagtepunte. Sien jy
ook dieselfde beginsel in werking? Om naby aan die Here te bly, bring krag en oorwinning: om van die Here weg te dwaal, bring kragteloosheid en
neerlaag. Skryf die tweede vers van Psalm 46 op 'n stukkie papier en hou dit vandag by jou selfoon. As iemand jou skakel en van 'n
probleem vertel, deel dan met hom of haar wie jou toevlug en beskerming in nood is.

Gebed: Here, ek loof u heilige Naam vandag. U is die almagtige God. U is die Here van die hemel en aarde aan wie alle mag
en krag behoort. Niks is vir U te moeilik nie. Daar is niks wat U nie kan doen nie. Groot is U, Here, en groot is u krag; u kennis is
onbegrens (Psalm 147:5).

Here U koninkryk het naby ons gekom in Christus Jesus en in U koninkryk gaan nie om eet en drink nie, maar om geregtigheid
en vrede en blydskap in die Heilige Gees (Rom 14:17). Daarom bid ek: “Laat U Naam geheilig word, laat U koninkryk kom.” Meer
as ooit bid ek dat U heerskappy, vrede en blydskap in my eie hart sal leef. Ek bid dat ek sal buig onder die gesag van U Gees wat
my wil lei en leer.

Ek prys en roem U as die almagtige Here van my lewe. Aan U behoort die koninkryk en die krag en die heerlikheid tot in
ewigheid (Matteus 6:13, OAV). Here Jesus, omdat alle dinge deur die krag van u Gees moontlik is bid ek vir nuwe krag en ywer in
my gebedslewe. Plaas in my ‘n verlange om volhardend te bid vir die dinge wat U op my hart kom plaas.

Gemeente gebed vir die verloerenes:

Here Jesus, U is die Lam van God wat die sonde van die wéreld vergewe en ons van alle ongeregtigheid reinig (1Joh.1:9). Bekeer U die nasies van die wéreld
tot U, dan sal hulle bekeer wees (Klaagl.5:21). Deur die werking van die Heilige Gees, bid ons dat U die mense in ons gemeenskap sal oortuig van sonde,
geregtigheid en oordeel (Joh.16:8). Mag duisende in U kerk reageer wanneer U vra: “Wie kan Ek stuur?” Maak hulle gewillig om te gaan. Laat hulle net soos Jesaja
sé: “Hier is ek! Stuur my!” (Jes.6:8). Ons sien dat die oes groot is, maar die arbeiders min. Daarom bid ons tot U, die Here van die oes, stuur arbeiders uit vir U oes
(Matt.9:37-38). Mag Christene regoor die wéreld hulle 0é oopmaak en sien dat die lande ryp is vir die oes (Joh.4:35). Gee dat die Kerk opnuut sal besef dat U ons
roep om uit te gaan die hele wéreld in om die evangelie aan die hele mensdom te verkondig (Mark.16:15). Ons bid dat ons gemeente ‘n hartklop vir die ongelwoige
sal ontwikkel in die UAE.

Ons bid met vurige verlange “dat daar uit die heidennasies (hier in die UAE) 'n offergawe mag wees wat vir U aanneemlik is en deur die Heilige Gees geheilig
is."(Rom 15:16) . Ons bid Here dat U die heidennasies en elke mede Suid Afrikaner wat U nie ken nie of wat, afvallig, liefdeloos en koud geword het,
deur ons aan U gehoorsaam sal maak. Ons bid dat U dit sal doen met woord en daad, 19 deur kragtige tekens en wonders, in die krag van die Gees van
God (Rom 15:18,19). Ons vra vir ‘'n kragtige werking van U Gees deur ons.

In ons gebede rondom die openingsaand op 21 November en die 24/7 HOPE Gebedshuis se funksionering daarna bid ons dat die
openingsaand op 21 November 2009 die Here se eer en heerlikheid sal uitstraal



Dag 20 van 40

20 November 2009 Kompromisse is uit

Daniél 1:7 Maar die owerste van die hofdienaars het hulle ander name gegee: Daniéhet hy Béltsasar
genoem, en Hananja Sadrag, en Misael Mesag, en Asarja Abednégo. 8 En Daniél het hom voorgeneem om
hom nie te verontreinig met die spys van die koning of met die wyn wat hy gedrink het nie; daarom het hy
die owerste van die hofdienaars verginning gevra dat hy hom nie hoef te verontreinig nie. 9 En God het aan
Daniél guns en barmhartigheid verleen by die owerste van die hofdienaars. 10 En die owerste van die
hofdienaars het aan Daniél gesé: Ek vrees my heer die koning, wat julle voedsel en jile drank vasgestel het;
want waarom moet hy sien dat julle aangesigte meer vervalle is as dié van die jong seuns wat van julle
leeftyd is, sodat julle my hoof by die koning met skuld sou belaai? 11Maar Daniél het aan die bediende gesé
wat die owerste van die hofdienaars oor Daniél, Hananja, Misael en Asarja aangestel het:12 Steltog u
dienaars tien dae lank op die proef, en laat hulle ons van die groente gee om te eet en water om te drinki3
laat daarna ons voorkoms en die voorkoms van die jong seuns wadie spys van die koning eet, deur u
besigtig word; handel dan met u dienaars soos u bevinding sal wees14 Hy het toe na hulle geluister in
hierdie saak en hulle tien dae lank op die proef gestel.15 Enaan die einde van tien dae het hulle voorkoms
beter en hulle voller van viees gelyk as al die jong seuns wat die spys van die koning geéet het6 Sohet dan
die bediende hulle spys en die wyn wat hulle moes drink, weggeneem en aan hulle groente gegee.

Oorsig: Daniel is ook geskrywe gedurende die ballingskap oor die rol wat die ander volke in die Here se planne
met sy eie volk speel. Die eerste drie hoofstukke vertel van die standvastigheid van Daniel en sy drie vriende.
Hulle is gekeur vir regeringsdiens, maar hulle weier om deel te word van die heidense leefwyse en neem 'n
onwrikbare standpunt vir die God van Israel in. Of dit nou gaan oor kos of eerlikheid of geestelike dissipline, die
vier jongmans het hulle oortuiging uitgeleef - selfs al was hulle lewe in gevaar.

Oordink: Daar is party mense wat bitter moeilik 'n standpunt inneem. As daar 'n keuse tussen wit en swart is, verkies hulle grys.
As jy hulle vra of hulle moeilik 'n besluit neem, sal die antwoord wees: "Wel, ja en nee.” Ken jy sulke mense?

Daniel en sy vriende sou beslis nie by hierdie groep gereken kon word nie. Waar hulle hulle voorgeneem het om iets te doen, het
hulle dit sonder vrees gedoen.

Hulle het nie net besliste standpunte ingeneem nie, maar dit ook met insig gedoen. Waar hulle gekeur is vir drie jaar Babiloniese
opleiding, het hulle die nuwe Babiloniese name aanvaar, maar die baie aptytlike spyskaart geweier. Waarom? Omdat dit die deel
van die opleiding was wat direk ingedruis het teen die wette van God.

Net soos Daniel en sy vriende, moet jy dit ook waag om alleen te staan wanneer jou oortuigings bots met die dinge om jou.

Gebed Persoonlik: Here, ek aanbid U as die alleenwyse, almagtige en alomteenwoordige God is. Here U is met al my weé
goed beken. U ken my deur en deur. Daar is nie woord op my tong nie - of U, HERE, U ken dit geheel en al (Psalm 139). Daarom
bid ek: Vader, laat U wil geskied op die aarde net soos in die hemel (Matteus 5:10). Leer my om my dae so te tel dat ek ‘n
wyse hart mag bekom (Psalm 90:12). Rus my toe met alles wat goed is, sodat ek U wil kan doen. Bewerk in my wat aanneemlik in
u 0é is (Hebreérs 13:21). Gee my al die wysheid en insig deur U Gees dat ek U wil duidelik sal ken (Kolossense 1:9) en dit ook sal
gehoorsaam. Dankie dat U verhoor as ek vra volgens U wil.

Ek bid in besonder vir krag in die verskillende verhoudings waarin ek leef: Huwelik, gesin, familie, vriende, gemeente en werk.
Maak asseblief ons verhoudings met mekaar mooi en laat die vrede wat alle verstand te bowe gaan in ons harte, gesinne en
families heers. Gee my hart wat sensitief is vir die nood van ander, insig om reg te kan optree en gewilligheid om te doen en ‘n
verskil te maak.

Wat is die mens dat U soveel van hom maak, dat U hom so op die hart dra (Job 7:17)? Dankie dat U my paaie dophou en
elke tree tel wat ek gee (Job 31:4). Dankie dat U goedheid lewenslank is (Psalm 30:6). O Here, u troue liefde is meer werd is as
die lewe; daarom sal ek U prys. Ek sal U my lewe lank loof, my hande ophef om u Naam te prys (Psalm 63:4-5). Here, ek het U
lief met my hele hart, verstand en siel, en ek aanbid U as my God van liefde.

In ons gebede rondom die openingsaand op 21 November en die 24/7 HOPE Gebedshuis se funksionering daarna bid ons die
volgende:
o Dat die openingsaand op 21 November 2009 die Here se eer en heerlikheid sal uitstraal
o Dat die voorbereidings rondom die inkleding van die aand, die uitnodiging en die bemarking daarvan onder die Here se leiding
en salwing sal wees.
o Dat gelowiges die erns, die voorreg en die verantwoordelikheid van hierdie gebedsaksie sal besef en dat hulle sal kom om deel
te neem en dat die Here in Sy genade aan ons die vrug op ons gebed sal laat sien.
o Datons ‘n ware 24/7 Gebedshuis in en vir die Emirate sal wees
o Dat ons Afrikaanse Gemeente met vreugde, dankbaarheid en toewyding sal kom deelneem en dat Woensdae optimaal deur
ons benut sal word



Dag 21 van 40

21 November 2009 WAAR IS GOD? GOD IS DAAR, MAAR WAAR IS JY?

Hosea, Amos, Habakuk en ander. Die profete voor die ballingskap
Habakuk 3:17-18 Al sou die vyeboom nie bot nie en daar geen druiwe aan die wingerde wees nie, al sou die olyfoes
misluk en die lande geen oes lewer nie, al sou daar geen kleinvee in die kampe meer wees nie en die beeskrale sonder
beeste wees, nogtans sal ek in die Here jubel, sal ek juig in God, my Redder.

God se mense hoef nooit te wonder waar Hy is nie, want Hy is by en tussen hulle. Al kyk hulle Hom mis, sien Hy hulle
nog raak. Partymaal stuur Hy sommer twee profete gelyktydig om met hulle te praat, byvoorbeeld Jesaja en Miga. Die
probleem was dat God se volk maar doof en blind was ... en baie onwillig om na Hom te luister ook. Hulle het net te dikwels
hulle oé van God af weggedraai om vir die afgode ogies te maak.

Daarmee was God nie tevrede nie en het Hy sy volk male sonder tal deur een profeet na die ander gewaarsku. Hosea
het net so hard met sy woorde as met sy dade gepreek. Die mense wat nie wou hoor nie, moes kon sien. Hy het met 'n
prostituut gaan trou, soos die Here gevra het. Natuudik het sy hom gedurig gelos en met ander mans gaan flankeer. Daaruit
moes die volk Israel 'n les leer. Hulle was soos daardie prostituut. Hulle flankeer heeltyd met-ander gode terwyl hulle eintlik
aan God behoort. Daarom waarsku Hosea hulle met woord en daad: Hulle gaan alles vedoor, want om God te vedoor is om
alles te vedoor.

Tog is daar'n sprankie hoop. Al is die volk ontrou, bly God getrou. Omdat Hy daar is, is daar altyd genade, hoop en
liefde oor. Net soos Hosea se slegte vrou weer na hom toe teruggekom het, sal die volk weer na God toe terugkom. Ander
profete soos Miga en Sefanja preek ook van die hoop al is daar oordeel. Oordeel is nie die einde nie, maar net deel van
God se pad na 'n nuwe begin.

'n Profeet soos Amos kyk met 'n vergrootglas na die lewe van die volk. Hy sé vir hulle presies wat hulle verkeerd doen.
Op die oppervlak het alles in sy tyd goed gelyk. Die regering was stabiel, daar was baie geld, dit het gelyk of dit selfs by die
"kerk" goed gaan. Maar God se vergrootglas sien alles raak. Hy sien hoe mense baie onregverdig behandel en uitgebuit
word. Sy volk was meer bekommerd oor die blink klere van mense as oor die mens binne-in die klere. Hulle het net mooi
niks vir mekaar omgegee nie en was net bekommerd oor rykdom en status. So kon dit nie aangaan nie en God waarsku sy
mense.

Maar dan was daar ook die profeet wat in die moeilike tye op soek was na God. Saam met sy mense het Habakuk
geworstel met die vraag oor waar God dan is. Wat het van die Here geword, want dit gaan by die dag slegter met sy
mense? Waarom laat die Here dit toe? Deur al die geworstel kry Habakuk tog 'n antwoord. Situasies kan dalk wankelbaar
en selfs onregverdig lyk, maar God is nooit so nie. Hy bly die Een op wie 'n mens kqgn vertrou, kom wat wil. Al sou die bome
nie bot nie en die diere in die krale doodgaan, nogtans kan 'n mens op die Here bly vertrou.

God is en bly 'n liefdevolle en genadige God. Bly glo en hoop, en jy sal nooit teleurge steld wees nie.

Gebed: Vader dankie dat U getrou is en dat ons ontrouheid nooit U liefdestrou kan vernietig nie. Help my Here om aan U getrou te
bly in word en daad. Vader ek bid vanoggend die woorde van Psalm 146 ¢ U Here het die hemel en die aarde gemaak, die see en
alles daarin. Ek loof U as die Almagtige skepper God. U bly vir altyd getrou en ek dank U vir U getrouheid. Vader U 7...laat reg
geskied aan verdruktes en U gee brood aan dié wat honger ly. U Here bevry die gevangenes, € U laat blindes sien, U ondersteun
dié wat bedruk is. U het die regverdiges lief. U beskerm vreemdelinge en help weeskinders en weduwees,..Dankie Here dat U
genadig is en hulp gee aan die wat dit nodig het. Dankie dat U barmahartig is en versorging gee waar die nood hoog is. Ek weet
Vader, dat U deur U kinders werk om ander te help. U gebruik U kinders om ander in moeilike omstandighede by te staan. Vader
gee vir my oop 0é om die nood te kan raaksien, oop hande om te kan gee, gewilligheid om iets te doen en lei my deur die Gees
om te onderskei hoe ek moet.

Gebed vir ons gemeente: Vader ek bid dit vir ons gemeente. Gee ons ‘n sagtheid en ‘n deernis vir elke ander persoon op ons
pad. Help ons om nie hoogmoedig, meerderwaardiger as die Moslem of die Hindu of die Bhoedis te wees nie. Here ek bid dat dit
ook vir elke gelowige in Suid Afrikaner in die UAE die geval mag wees. O Gees van God maak ons nederig en gevul met liefde en
besorgdheid vir die redding van ander.
Hemel vader in die Naam van Jesus bid ek vir die volgende sake:
o Doelgerigte geestelike groei in ons gemeente en gemeenskap
Doelgerigte werking van die Heilige Gees in harte
Doelgerigte fokus op God
Doelgerigte toewyding van al die gelwoiges in die UAE
Doelgerigte gemeenskap met die Vader, Seun en Heilige Gees
Doelgerigte voorbidders
God se heilige teenwoordigheid in menselewens
God se verheerliking



Dag 22 van 40

22 November 2009 God is nie met afskeep stukkies liefde tevrede nie

Joél, Sagaria, Haggai, Malaegi

Maleagi 3: 17 - 4: 1 Ek sal goed wees vir hulle, soos iemand goed is vir sy seun wat vir hom werk. Dan sal julle weer
die verskil sien tussen wie goeddoen en wie goddeloos is, tussen wie My dien en wie My nie dien nie. Die dag kom en
hy brand soos 'n oond. Die wat teen God in opstand is, almal wat verkeerd doen, sal die kaf wees, en hulle sal
verbrand word deur die dag wat kom, se die Here die Almagtige. Daar sal van hulle nie 'n wortel, nie 'n tak oorbly nie.

Oorsig: Die Jode in ballingskap het geweet hoe dit voel om alles te verloor; jou land, jou tempet jou vryheid. Daar in
die ver Babel het hulle terugverlang na 'n plekkie van hulle eie teen die koppe van Jerusalem. En die Here het die
droom vir hulle waar gemaak. Hulle het 'n nuwe kans gekry. Hulle kon teruggaan en hulle tempel in Jerusalem gaan
herbou.

Die Jode het met groot verwagtings uit die ballingskap teruggegaan Jerusalem toe om die tempel te herbou.
Ongelukkig het alles nie so vlot verloop as wat hulle verwag het nie. Om die waarheid te sé, dinge het lelik skeefgeloop
en hulle moes letterlik met die troffel in die een hand en die swaard in die ander aan die tempel bou. Die profete Sagaria
en Haggai het die mense moed ingepraat en gemotiveer om op die regte pad te bly. Hulle moes die Here en Hom alleen
bly dien. Hy sou immers self by hulle in Jerusalem kom bly en dit sou hulle van vreugde en geluk laat oorloop. Aimal,
ook die ander volke, sou die Here dan in Jerusalem kom dien en saam kom fees vier.

Joél is ook 'n profeet wat baie vertel van die dag wanneer die Here self by sy mense sal kom bly. Aimal, oud en jonk,
sal dan deur sy teenwoordigheid en krag oorweldig word, want sy Gees sal op almal kom. Dan sal hulle regtig vry wees
en hulle harte sal van vreugde en vrolikheid oorloop. Intussen moet die volk net getrou bly aan die Here en Hom dien,
want Hy is en bly in beheer.

Toe Maleagi begin preek het, was die tempel al klaar herbou (516 v.c.). 'n Mens sou verwag dat die mense tevrede
en gelukkig sou wees, maar nee. Droogtes en allerhande ander teéspoed het hulle aanhoudend getref. Dit het hulle nie
verwag nie, want die temple is dan herbou. Waar is God dan? het hulle gewonder.

Maleagi laat hulle deur die 0é van God na alles kyk. Dit is nie God wat verander het nie. Nee, Hy verander nooit nie. Dit
is die volk wat van hulle ooreenkomste met God begin vergeet het. Hulle het nie eers meer sekere van die basiese dinge
gedoen wat Hom gelukkig maak nie, soos om hulle deel vir die Here te gee. In plaas daarvan om vir Hom die beste te gee,
knyp hulle die swakste af. Nee, hulle hart en gesindheid was nie reg nie en hulle het nie omgegee om hulle beloftes aan
die Here te breek nie. Dit is waar die fout gelé het.

God het nie sy rug op hulle gedraai nie. Nee, hulle het hulle rug op God gedraai. As hulle weer omdraai, sou hulle die
liefde van God raaksien. Hulle sou Hom weer met ope arms sien wag.

Gebed: Here ons God en almagtige Vader ons bid dat U ons harte sal deurgrond. Toets ons Here en kyk na die dinge
wat verkeerd is. Maak dit reg asseblief. Here ons is onrustig oor ons lewens. Onrustig omdat daar dinge is wat nie reg is
nie. Onrustig omdat daar so baie mense verlore gaan en ons so min doen om hulle te bereik. Onrustig Here omdat ons
geen werkilke gevoel het vir die nood van ander nie. Daarom pleit ons. Sien ons onrus raak en kyk waar 1€ die fout.
Aseblief Here maak dit reg en gee vir ons ‘n hart wat sensitief sal wees vir die nood van ander. Ons soek herlewing en net
U kan dit gee. Ons wil in U krag die lig vir die wéreld wees. Here stuur herelwing in die UAE en onder al die Suid
Afrikaners wat U vergeet het en ook die wat U nie ken nie. Here Jesus laat die geloof wat U in my kom gee het oorgaan in
‘n worsteling vir die redding van mense. Here plaas ‘n las in my hart om te bid vir afgedwaaldes. Here laat U Gees my
vernuwe en tot herlewing bring. Here ek is tot U beskiking, gebruik my waar U dit goeddunk.

Gebed vir ons gemeente: Here Jesus in U Naam bid ek vir die volgende sake:
Eenheid in gemeente

Onderlinge liefde

Gesonde onderlinge verhoudings
Betrokkenheid by die gemeente

Bekering van siele

Verandering van lewens volgens Rom 12:1-2
Verandering van gesindhede

Verandering van persepsies

Bereiking van ongereddes

Bereiking van kerklos en kerklose mense




Dag 23 van 40

23 November 2009 Jy kan God nie in temples toesluit of vir Hom wegkruip nie.

Obadja, Nahum, Jona - God stel nie net in sy eie mense belang nie

Jona 4:2 Ek het geweet U is 'n genadige en barmhartige God, lankmoedig en vol liefde. U sien maklik af van die straf
wat U aangekondig het.

Oorsig: God beheer die geskiedenis, nie net van sy eie volk nie, maar ook van die wéreld. Selfs die groot magte van die
wéreld is ook maar net instrumente in die hand van God. God kan op enige oomblik sy hand toemaak en dan is alles
verby. Daarom is God se boodskap van genade en liefde ook vir hulle. Maar hulle moet God nie uitdaag nie, want dan
gaan hulle in God se straf vasloop.

Die profeet Jona moes dit self leer. God het Hom na die Perse in Nineve toe gestuur. Hy moes hulle gaan waarsku dat
God hulle gaan straf. Jona probeer eers weghardloop, want hy het nie kans gesien om die boodskap in die hoofstad van
die vyand te gaan bring nie. Maar God wys gou vir Hom dat hy nie kan weghardloop nie (1). God het Hom eers laat voel
hoe dit is om ver van Hom af te wees. Dit het Jona gou laat besef dat 'n lewe sonder God 'n leé lewe is (2). Daarom het hy
gedoen wat God vra en na Nineve toe gegaan. In Nineve het hy die mense gewaarsku dat God hulle oor hulle
goddeloosheid gaan straf. Die boodskap het soos'n veldbrand deur die stad versprei ... en die mense het besef hulle het
verkeerd gedoen. Tot die koning het vir die Here om verskoning gevra (3).

God het die berou raakgesien en besluit om Nineve nie te straf nie. Jona was egter nie baie tevrede nie; dit laat Hom soos
'n valse profeet lyk. Wat hy geprofeteer het, gebeur nie. Jona was baie ongelukkig en het dit ook vir die Here gewys. Maar
op 'n mooi manier verduidelik die Here toe vir Hom dat die mense in Nineve net so deel van sy skepping is as die mense
van Israel. Daar is genoeg genade by die Here vir almal.

Die profeet Nahum (625-612 v.c.) se boodskap is klinkklaar: As volke te groot vir hulle skoene word en god begin speel,
sal hulle vinnig agterkom wie regtig die lewende God is. Hulle sal op die swaar manier leer dat God groter en sterker is as
wat hulle gedink het. Ja, nie mense nie, maar God is eintlik die Een wat konings en koninkryke beheer. Aan Hom behoort
alle mag. Die les moes Nineve, die hoofstad van die sterkste mag in die destydse wéreld, ook leer. Hulle het begin dink
hulle is onoorwinlik en dat hulle kon doen wat hulle wou. Vinnig het hulle agtergekom dat hulle maar net kon doen wat God
hulle toelaat.

En dan is daar Obadja, die profeet wat die buurvolk Edom se einde aankondig. Nie mand spring die wakende oog van die
God van die heelal vry nie, veral nie as hulle so hoogmoedig word dat hulle kans sien om met God se mense te spot nie.
Edom het te ver gegaan en daarvoor straf God hulle. Soos dooie gras sal Edom verbrand. Niemand daag God uit en kom
skotvry daarvan af nie.

Ja-nee, God is groot, sy liefde is groot, sy genade is groot, sy geduld is groot, maar een groot fout moet jy nie maak nie:
Jy moenie dink jy is groter as God nie. Dan loop jy jou vas teen die Groot God.

Gebed: Wonderlike Vader Psalm 11 leer dat ‘U, Here, is regverdig. U het die mense lief wat regverdig en opreg handel,
en U sal by hulle wees. Vader ek bid dat ek in alles wat ek doen of sé, regeverdig en opreg sal handel en leef. Leer my Here U
regte weé en wys U vir my die regte pad aan. Daarom wy ek myself aan U toe vandag in die gebed van George Whitefield:

Here maak my gewillig - om te neem wat U my alles wil gee - om klaar te kom sonder die dinge wat U terug hou — om prys te gee
wat U van my wegneem - om te aanvaar wat U my oplé - om te wees wat U van my verlang en om te doen wat U my beveel.

Gebed: Onveranderlike Here Jesus, ons bid dat U alle gelowiges sal aanraak met ‘n nuwe begeerte om te bid. In U Naam pleit ek

vir ons gemeente

e dat die lofprysing by alle geleenthede (veral ook Vrydag eredienste) uit die hart sal kom en dat ons in lofprysing U met ons
hele wese sal loof en prys.
dat die boodskappe wat uitgaan vanaf die prediking, sal lewe en gestalte kry in lidmate se lewens.

o dat die gemeente se fokus altyd op God en Sy Koninkryk sal wees.

dat die Visie van die gemeente waar sal word, naamlik: “Meer en meer soos Jesus in karakter en krag. Die karakter en die

krag van die liefde.”

dat mense mekaar sal aanspoor om ander saam te neem op hierdie pad.

Dat herlewing sal plaasvind onder U afgedwaalde kinders

Dat die gemeenskap van gelowiges sterker sal groei

Dat elke omgeegroep-, gebedsgroep en ander groepbyeenkoms kragtig sal bid vir herlewing

Dat die leierskap in die gemeente kontsant by U voete sal bly en by U hoor wat volgende moet gebeur

Die die verskillende bedieninge van die gemeente ander sal bereik wat afgedwaal het

Vir sterk geestelike invloed in die gemeenskap en omgewing

Vir getuienisse tot eer van God

Vir die uitbreiding van die Koninkryk van God



Dag 24 van 40

24 November 2009 Israel vry maar net vir 'n tydjie

Die tyd tussen die Ou en Nuwe Testamente

Matt2::Nadat hull e (sterrekykers) vertrek het, het daa
iStaan op, neem di e Ki n dpfe foeeen bdymaardotdat ek pesé @nrterugtekony, Wantg n
Herodes is van plan om di e Klonldejodessagtetkem da diesstkrrekgkars hbtro m  d
in die steek gelaat het, het hy woedend geword. Hy stuur toe soldate en laat in Betlehem en die hele omgewing al die
seuntjies van twee jaar en jonger doodmaak, ooreenkomstig die tyd wat hy noukeurig by die sterrekykers uitgevra het.

vToe is die woord vervul wat die Here deur die profeet Jeremia gesé het: ®*i 6 n Geker m woodr opo
gehui | en groot gej ammer : Ragel treur oor haar kind

Die Ou Testamentiese geskiedenis hou ten minste 400 jaar voor Christus op. Esra en Nehemia was die twee Joodse leiers wat uit
die ballingskap teruggekeer het en verantwoordelik was vir die herbou van die tempel en die muur van jerusalem. Daarna , 400
jaar later, hoor ons van Jesus in Matteus. Wat het in die 400 jaar tussen Nehemia en Jesus gebeur?

Van die boeke van die Ou Testament (soos Daniél) is wel in die tyd geskryf en ons kan bietjie uit die boeke aflei van wat gebeur
het.

Dit is veral 1 en 2 Makkabeérs (apokriewe boeke wat wel deel van die Rooms-Katolieke Kerk uitmaak) wat vir ons vertel wat in die
tyd gebeur het. Die boeke was bekend in die tyd van Jesus en dit is te verwagte dat Jesus ook die boeke geken het en dat hulle
selfs op die vroeé Christene 'n invioed gehad het.

Die verhaal gaan oor die vryheidstryd van die Jode. Nadat hulle uit ballingskap teruggekom het, was hulle natuurlik nog steeds
onder die heerskappy van die Perse. Die Perse het hulle nie vry gemaak nie, maar net toegelaat om na hulle land terug te gaan.
Die Perse is in die laaste deel van die vierde eeu deur Alexander die Grote verslaan en so het Israel onder die beheer van die
Grieke gekom. Nog steeds was hulle nie vry nie. Dit het 'n groot deel van die Jode baie partioties gemaak. Hulle wou vry wees. In
die middel van die tweede eeu het die kans gekom. 'n Griekse heerser (Antiogus Epifanus IV) wou hulle dwing om heeltemal
Grieks te word, ook in hulle godsdiens. Hy het die tempel oorgeneem en aan Zeus gewy en ook sommer onrein diere op die altaar
geoffer. Dit het veroorsaak dat die Jode in opstand gekom het onder leiding van die Hasmoniese familie. Judas Makkabeus was
die groot leier in die tyd. Hulle het hard geveg en het uiteindelik volle vryheid van die Grieke gekry. In die middel van die tweede
eeu voor Christus was Israel uiteindelik heeltemal vry. Hulle het selfs hulle eie geld en diplomate gehad wat met Rome en die
Spartane ooreenkomste gemaak het. Dit sou ongeveer 'n honderd jaar duur — in die middel van die eerste eeu voor Christus het
daar 'n stryd oor leierskap onder die Jode ontstaan. Die Romeine het intussen die Grieke oorgeneem en het net buite Israel I1€ en
wag. Een van die twee aspirante vir die leierskap hardloop toe na die Romeine toe. Die Romeine help hom toe om hoépriester te
word, en so het die Romeine die land oorgeneem. Hulle het toe vir Herodus die Grote gevra om die land namens hulle te regeer.
Die Jode was nou weer onder die heerskappy van 'n vreemde volk. In die tyd is Jesus gebore.

Naas die feit dat hy Jesus as die komende koning probeer teken, is hy ook besig om Hom voor te hou as die tweede Moses. Die
Jode, vir wie hy sy Evangelie in die besonder skryf, het uiteraard 'n hoe aansien vir Moses, die man van die Wet. Daarom maak
Matteus ook van Egipte gebruik, die plek van verdrukking, om Jesus uit te wys as die Een wat ook Moses se pad geloop het en
Moses sodoende kom verplaas. Soos Moses deur 'n Godswonder gered is uit die massamoord van die destydse farao van Egipte,
so word Jesus ook gered van die massamoord onder Herodes. Soos die wonderredding uiteindelik uitgeloop het op die groot
oomblik by die berg waar die Wet van God afgekondig is, so loop die tweede wonderredding uit op die groot comblik op die
Olyfberg wanneer Jesus sé: "Julle het gehoor ... maar Ek sé vir julle ... " Ook Jesus is Wetgewer. Soos Jesus die ware Koning is,
so is Hy ook die ware Moses, die ware Wetgewer.

Gebed: Here Jesus aan U is alle mag gegee in hemel en op aarde. U is waardig om te ontvang al die lof, eer en aanbidding. Ons Lof U Here omdat U
ons met die Vader kom versoen het. Ons prys U omdat U ons deelgemaak het van U liggaam hier op aarde. Here Jesus help ons om U heerlikheid te
aanskou en U liefde en trou uit te leef aan ander. Ons bid vandag dat U U mag sal toon onder die verskillende groepe in die UAE. Here stuur
herlewing dat mense U liefde sal beleef en van hulle bose weé sal bekeer.

Gebed vir ons gemeente

Vader ons bid vir'n gemeente waar almal volledig as liggaam van Christus sal begin funskioneer Ons bid dat elke kind en jongmens effektief toegerus
sal word, groei sal ervaar en opgerig sal word as 'n jeug wat U liefhet, dien en navolg. Ons bid dat elke jeugleier met die salwing van die Gees
onderrig sal gee. Ons bid vir 'n kragtige jeugbediening in ons gemeente. Ons bid vir 'n lewe waar elkeen in elke verhouding deursigtig kan wees en
waar liefde die deurslag gee. Ons bid dat ons deur liefde gedring sal word en nie die deur mag nie. Ons vra dat Joh 3: 30 Hy moet meer word en ek
minder asook Joh 4:34 "My voedsel is om die wil te doen van Hom wat My gestuur het, en om sy werk te voltooi." 'n groter werklikheid sal word in ons
gemeente se lewens en dat ons sal ervaar dat Christus in en deur ons lewens regeer. Ons bid dat ons gehoorsaam sal wees om die wil te doen van
Jesus wat ons gestuur om Sy werk as dissiples te kom doen. Ons bid Here dat U diegene wat agtergeraak het en uigesak het in hulle navolging, sal
aanraak en terugbring na U toe.




Dag 25 van 40

25 November 2009 Wanneer jou droom die dag waar word

lukas 2: 22Daar het destyds 6n man met die naam Si meon

vroom, en het uitgesien na die koms van die Verlosser van Israel. Die Heilige Gees was op Simeon 26en het aan hom

bekend gemaak dat hy nie sou sterwe voordat hy die Gesalfde van die Here gesien het nie. 27Deur die Gees gelei, het
hy opgegaan na die tempel toe. Toe die ouers die Kindjie Jesus bring om vir Hom die gebruiklike bepaling van die wet

na te kom, 28het Simeon Hom in sy arms geneem en God geprys en gesé: 29 He r e , |l aat u diena

volgens u woord, 30omdat my oé u verlossing gesien het 3lwat U gereed gemaak het voor die 0é van al die volke:
326n lig tot verligting van die nasies en tot eer

Oordink Het jy ook 'n groot droom waaraan jy kliphard droom? Is jy al mismoedig omdat dit net nie wil waar word nie?

Kom leer dan vandag 'n belangrike les by Simeon, 'n vroom en wetsgetroue man wat die Here met oorgawe gedien het. Net
soos ons het hy ook 'n droom gehad maar, anders as die meeste van ons, het hy nie gedroom oor besittings, geld en ander
“tydelike byvoordele” nie. Simeon se droom het om God gedraai. Hy wou so graag beleef hoe die groot verlossingsdag van die
Here aanbreek waarna al die Israeliete uitgesien het. Hy het gereeld op sy knieé by God gepleit dat daardie dag sou kom. En toe,
op 'n dag, gebeur die ongelooflike: Die Heilige Gees het aan hom bekend gemaak dat hy nie sou sterwe voordat hy die Gesalfde
van die Here gesien het nie.

Simeon se droom sou waar word. Die Here het dit self vir hom gesé. Maar hy het nie geweet hoe nie. Trouens, 'n hele klompie
jare het waarskynlik verloop sonder dat iets gebeur het.

En toe ontvang Simeon 'n Goddelike opdrag om na die tempel in Jerusalem te gaan. Daar aangekom, het hy na Maria en Josef
toe gegaan, vir Jesus in sy arms geneem en God begin loof en prys. Sy droom het uiteindelik 'n werklikheid geword! Met sy eie 0é
kon hy nou God se groot verlossing aanskou.

Hoe gelukkig was Simeon nie. Hy is een van die min mense wat kon ervaar dat God aan sy drome gestalte gegee het. Die
aangrypendste van sy droom was dat dit op God gerig was. Hy wou sien hoedat die hemele oopgaan en God se verlossing na die
mensdom deurstroom.

Droom jy enige groot drome oor jou geloof? Is jy opgewonde oor jou geestelike lewe, en verwag jy groot dinge van God? Maak
baie ander dinge behalwe jou verhouding met die Here jou opgewonde? Dan is dit tyd dat jy 'n slag 'n groot geestelike droom
begin droom, en ook begin werk om dit waar te maak!

Gebed: Here Jesus dit is my droom dat ons gemeente visie: “Meer en meer soos Jesus” 'n werklikheid in my lewe sal
wees. Daarom bid ek in die Naam van Jesus om verander te word in die gelykenis van Christus — Ek pleit vir myself en ons
gemeente

i Dat Christus in ons harte deur geloof sal woon (Ef.3:17).

— Dat Christus (al meer en meer) in ons gestalte sal verkry (Gal.4:19).

— Dat ons almal wat met onbedekte gesigte die heerlikheid van die Here aanskou, van heerlikheid tot heerlikheid, deur die
Heilige Gees, verander sal word. (2 Kor.3:18).

— Dat ons die rykdom van die heerlikheid van God se geheimenis, Christus in ons, die hoop op heerlikheid, sal ken
(Kol.1:27).

Here Jesus Christus, hoor ons gebed, volgens U Woord, vir die krag van die Heilige Gees...

o Dat ons die Heilige Gees sal ken (Joh.14:17).

¢ Dat die Heilige Gees die Kerk sal bekragtig om getroue, effektiewe getuies te wees (Hand.1:8).

e Dat die Heilige Gees ons in die volle waarheid sal lei (Joh.16:13).

e Dat die Heilige Gees se gawes in die Kerk herstel sal word en gebruik sal word vir Koninkrykswerk

(Heb.2:4).

Dat die Heilige Gees die prediking van die Woord sal bevestig met tekens en wonders (Rom.15:19;

Heb.2:4).

Vir vergifnis omdat die Kerk menigmaal die Heilige Gees bedroef en teenstaan (Ef.4:30; 1Tes.5:19).

Vir die uitstorting van oO6n G/ gees van gebed en

Dat die Heilige Gees herlewing en tye van verkwikking sal bring vir die mense in die UAE (Hand.3:20).

Dat die lewende water van die Heilige Gees die dors van baie mense in hierdiel and sal les (Joh.7:37-

39).

o Ons verklaar dat herlewing, reformasie en herstel nie deur geweld kom nie, maar deur die Gees van
God (Sag.4:6).

¢ Ons bid vir vars en nuwe salwing van U Gees. Raak ons aan asseblief.

vV a

m



Dag 26 van 40

26 November 2009 Jesus ’'n dienskneg?

Markus 10 33J akobus en Johannes, di e seuns van Sebedeus,
graag h° U moet vir oRfwWdbewi Wajfubhe b°gmaat VER. 9i r
3’ Hul l e het Hom geantwoord: AWanneer U as koning hee
ander een aa®Pilullliemkeedhtandi ® wat hulle.vA&Kani gudl s°
wat Ek drink, of met die doop3%©hdsopmpawondsWwaaumée e
Daarop s° Jesus vir hulle: ADi e beker wat Ek drink

julle gedoop word. 40Maar om aan my regter of my linkerhand te sit, daaroor besluit Ek nie; dit is vir dié vir wie God

dit ger ee d4ltpedinteadnderliehbor, was hulle verontwaardig oor Jakobus en Johannes. 42Jesus roep
hulle toe naderens °  vir hul | e: AJul l e weet dat dit by die

baasspeel en dat hulle groot manne die mag oor hulle misbruik. 43Maar by julle moet dit nie so wees nie. Elkeen wat
in julle kring groot wil word, moet julle dienaar wees; 44en elkeen onder julle wat die eerste wil wees, moet julle

almal se dienaar wees. 45Die Seun van die mens het ook nie gekom om gedien te word nie, maar om te dien en sy
|l ewe te gee as | osprys vir baie mense. 0

Oordink: Oor die algemeen hou mense nie daarvan om voor mekaar te buig nie. Die meeste oorloé in die geskiedenis is die
gevolg van een nasie wat 'n ander een wou oorheers. Krone en trone pas ons mos veel beter as diensknegklere. Om te dien, is
iets wat ander mense maar kan doen. Ons sal eerder verkies om gedien te word.

Jesus, daarenteen, sé dat geloof juis oor dienslewering gaan. Gelowiges moet hulle blink krone en versierde trone kom inruil vir
werksklere. Die rede: Ons dien 'n Heiland wat self nie gekom het om gedien te word nie, maar om te dien. Om die hemelse
troonsaal met die aanbiddingsliedere van miljoene engele in te ruil vir die spot en beledigings van jillende skares en uiteindelik vir
'n doringkroon aan 'n kruishout, is glad nie tekenend van iemand wat kom baasspeel het nie.

Jesus was bereid om die hoogste posisie in die heelal in te ruil vir die heel laagste posisie bloot net omdat Hy vir mense omgee.
Hy was bereid om op te kyk na mense en om hulle met respek te behandel. Daarom kon Hy hulle ook dien. Die dissipels het Jesus
se woorde nie verstaan nie. Hulle wou die beste plekke, die voorste gestoeltes in die koninkryk, vir hulleself toe-eien. Daarom
moes Jesus dit vir hulle op die hart kom druk dat ware belangrikheid in die koninkryk van God oor dienslewering gaan.

Ons wil so graag allerlei “groot dinge” vir die Here doen, maar Jesus sé vir ons dat die heel belangrikste wat ons kan doen, juis is
om slaweklere aan te trek en ander mense met waardigheid te begin behandel. Dit is die hart van Christenwees.

Gebed: Wonderlike Vader Psalm 10 leer dat *'U het die gesmeek van die hulpeloses gehoor, Here. U gee hulle nuwe
moed. U verhoor hulle gebed. *°U behartig die regsaak van die weeskind en van die mens in nood, sodat niemand op
aarde langer in vrees hoef te lewe nie. Dankie vir U genade, liefde en trou. Dankie dat U ‘n verhoorder is van gebed, ook die
gebed wat ek vanoggend bid. Vader ek bid dat ek hierdie dag sal leef met vrede in my gemoed en met ‘n gewete wat sensitief is vir
die Heilige Gees se leiding. Ek bid vir U vervulling o Heilige Gees. Here ek wil U dien met volle oorgawe. Daarom bid ek:

Here leer my dien en wys my waar ek vandag aan iemand goed kan doen. Wys my vir wie ek (nou) moet bid en of ek raad moet
gee en wat ek moet s&?

Here leer my dien. Waar ek voor nood te staan kom, wys my wat ek kan gee en hoe om dit te doen. As iemand moeg is of
probleme het, laat my die las verlig en nuwe moed weer bring.

Here leer my dien. Wys my Here, war om stil te bly en waéar ek vandag iets van U moet sé. Waar mense deur die sonde blind
geword het help my, om van U lig, 'n straaltjie te laat deurbreek. Here leer my dien.

Gebed vir die verkondiging van die Evangelie... Here ek bid

Dat ek my nie sal skaam vir die Evangelie nie, want dit is U se verlossingskrag (Rom.1:16).

Dat Christene hul 0é sal oopmaak om die siele-oes raak te sien (Joh.4:35).

Dat die Kerk opnuut sal besef dat ons opdrag is om die goeie nuus te verkondig. (Mar.16:15)
Here van die Oes, stuur werkers na die oesland (Mat.9:37-38).

“Hier is ek. Stuur my!” (Jes.6:8).

Dat die evangelie vinnig sal versprei en geéer word (Hand.13:49).

Vir ‘n oop deur vir die Boodskap (Kol.4:3- 4).

Vir vrymoedigheid om die geheimenis van die evangelie vreesloos te verkondig (Ef.6:19-20).
Dat U die 0é van ongelowiges sal oopmaak, sodat hulle kan wegdraai van die duisternis na die lig en van die mag van
Satan na God (Hand.26:18).

Dat die Kerk haarself onberispelik sal gedra tussen die ongelowiges van die land (1Pet.2:11-12).
o Datons ons geloof effektief sal uitdra (FIm.1:4-6).

27 November 2009 Die Goeie Nuus — ‘n Liefdesverhaal sonder grense

Johannes 3:16 God het die wereld so liefgehad dat Hy sy enigste Seun gegee het, sodat die wat in Hom glo,

nie verlore sal gaan nie maar die Ewige Lewe sal hé. 1 Johannes 4:7-10, 16. "Geliefdes, ons moet mekaar
liefhé, want liefde kom van God, en elkeen wat liefhet, is 'n kind van God en ken God. Wie nie liefhet nie, het
geen kennis van God nie, want God is liefde. Hierin is God se liefde vir ons geopenbaar: sy enigste Seun het Hy
na die wéreld toe gestuur sodat ons deur Hom die lewe kan hé. (Dis maar weer Joh 3:16.) Werklike liefde is dit: nie
die liefde wat ons vir God het nie (want dis nog maar 'n baie onvolmaakte liefde), maar die liefde wat Hy aan ons
bewys het deur sy Seun te stuur as versoening vir ons sondes”. Die middel van vers 16 vervolg: "God is liefde; wie
in die liefde bly, bly in God en God bly in hom".

Johannes vertel die verhaal van Jesus op sy manier

Oorsig. Al vier Evangelies gaan oor dieselfde verhaal - Jesus se verhaal. Reeds in die tweede eeu het mense 'n
opsomming van al vier Evangelies probeer maak sodat daar net een Evangelie is. Daaraan wou die vroeé Christene glad nie
byt nie. Nee, 'n mens kan wie Jesus is nie eers behoorlik in vier Evangelies verduidelik nie, wat nog te sé van een. Elke
Evangelie laat 'n mens Jesus op 'n ander manier sien.

Die Johannesevangelie het van vroeg af al die bynaam "Geestelike Evangelie" gekry. Johannes vertel vir ons nog meer as
die ander Evangelies van die Goddelike sy van Jesus, die Seun van God. Jesus kom wys vir ons wie God regtig is omdat
Hy van die begin af by God was

(1:1). Uit liefde vir ons het God Hom as mens aarde toe gestuur (1:14) met een doel: om al God se mense wat in die sonde
verdwaal geraak het weer as God se kinders bymekaar te maak (3:16). Ja, Johannes gaan oor 'n familiefees - oor die
verlore kinders wat weer in die huis van hulle Pa as familie saam kan wees (14:1-2).

Die Evangelie rangskik sy verhaal in drie groot blokke. Die eerste blok vertel van God se liefdesboodskap vir al die mense
in die wéreld (1-12). In die tweede blok lees ons van Jesus se spesiale boodskap aan sy dissipels, sy kerk (13-17). Die
derde deel fokus op die belangrikheid van die kruis en opstanding van Jesus (18-21).

Jesus se boodskap aan hierdie wéreld was een van oorvloedige liefde. Die godsdienstige leiers van destyds het nie met
enigiemand gemeng nie, want God hou net van goeie mense, het hulle gedink. Jesus se boodskap was so anders. God is
lief vir almal (3:16). Sy liefde spoel alle grense en verskille tussen mense weg, of dit nou die belangrikste Jood (3) of die
slegste persoon was waaraan jy kon dink (4), maak nie saak nie. Jesus se liefde en ewige lewe was vir elkeen van hulle
bedoel. Aimal is by God welkom.

Die Joodse leiers het egter jaloers geword op Jesus omdat die mense sy boodskap van liefde ervaar het. Daarom het hulle
besluit om van Hom ontslae te raak. Jesus het dit besef en sy getrouste volgelinge toe rondom 'n ete bymekaargekry en
hulle moed ingepraat oor wat vir hulle wag as Hy weggaan (13-17). Hulle gaan nie soos weeskinders alleen agterbly nie.
Die Heilige Gees sal hulle spesiale Helper word. Met die hulp van hierdie spesiale Helper sal hulle Jesus se boodskap van
liefde in hierdie wereld uitbasuin. En hulle moenie net preek nie. Die manier waarop hulle elke dag leef, moet hulle die
vertoonvenster van God se liefde in die wéreld maak.

Maar daar was ook 'n keersy aan Jesus se boodskap - wie nie aan Jesus vas is nie, loop God en sy wonderlike familiefees
mis ...

As ons dus Johannes se verhaal oor Jesus lees, sien ons net liefde raak: liefde wat mense na Hom toe wil trek deur die
boodskap van Jesus. Liefde wat sy volgelinge aan mekaar bind. Liefde wat sy mense dryf om vir almal wat hulle teekom
van Jesus se boodskap van liefde te vertel.

Gebed: Vader ek weet dat U U liefde in my hart uitegstort het deur die Heilige Gees wat in my woon. (Rom 5:5) Daarom in
die Naam van Jesus vra ek: Gun my geen rus totdat ek myself geheel en al aan U oorgegee het sodat die Gees van Liefde
in en deur my regeer. Maak my ‘n instrument van U liefde waardeur mense U hartklop kan voel. Amen

Gebed vir die gemeente: Here my God in hierdie dag pleit ek volhardend vir herlewing vir U gemeente en in die UAE.
Ek pleit Vader dat U afgedwaalde kinders sal terugkeer. Ek bid in besonder ook vir ons 40 Dae van Liefde van Rick Warren
wat in Januarie 2010 sal gebeur. Ons is U liggaaam Here en ons het mekaar nodig. Laat ons in hierdie tyd verstaan wat
liefde beteken, laat ons dit ervaar en laat ons meeleef in gemeenskap om mekaar te versterk, dien en opbou. Vader
vanoggend wil ek ons Liwa Mannekamp van 10-12 Desember 2009 aan U opdra. Ons vra Vader dat U die naweek sal seén
en dat elkeen ‘n verdieping sal belewe. In Jesus Naam vra ek dit. Amen



